
Rydym yn croesawu gohebiaeth yn Gymraeg.  Byddwn yn ateb gohebiaeth Gymraeg sy’n dod i law yn Gymraeg ac ni fydd gohebu yn 
Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

22 Awst 2024 

 
Annwyl Paul, 
 
 

Rwyf wedi cael cais gan yr Arglwydd Douglas-Miller, Gweinidog Defra dros Fioddiogelwch, 
Iechyd Anifeiliaid a Lles yn gofyn am gydsyniad ffurfiol ar gyfer Rheoliadau Pysgodfeydd 
Môr (Diwygio) (Rhif 2) 2024 ("Rheoliadau 2024") sy'n ymwneud â chymhwysedd 
datganoledig, ac a fydd yn gymwys mewn perthynas â Chymru.   
 
Mae Rheoliadau 2024 yn ymwneud â mesurau sy'n berthnasol i'r bysgodfa draenogiaid môr 
sy'n ymestyn y tu hwnt i Barth Cymru. Er mwyn iddynt fod yn effeithiol, mae angen iddynt fod 
yn gymwys ar sail y DU ac i bob cwch sy'n gweithredu yn nyfroedd y DU. Yn benodol, mae 
Rheoliadau 2024 yn dileu darpariaethau pysgota draenogiaid môr ar gyfer cychod pysgota 
cofrestredig y Deyrnas Unedig o Reoliad y Cyngor (UE) 2020/123.  Mae hyn er mwyn galluogi 
cyflwyno rheolaeth mwy ymatebol trwy drwyddedu cychod. 
 
Wrth i'r Rheoliadau hyn weithredu rhwymedigaethau ledled y DU rwy'n bwriadu rhoi fy 
nghaniatâd i Ysgrifennydd Gwladol yr Amgylchedd, Bwyd a Materion Gwledig wneud 
Rheoliadau 2024, felly mae'r darpariaethau hynny yn gymwys mewn perthynas â Chymru.  
 
Y dyddiad gosod disgwyliedig yw 8 Hydref ac mae'r OS yn ddarostyngedig i'r weithdrefn 
negyddol.  
 
Rwyf yn anfon copi o'r llythyr hwn at Gadeirydd y Pwyllgor Deddfwriaeth, Cyfiawnder a'r 
Cyfansoddiad. 

Yn gywir 

